
ANAEROB GERMETIKLAR YORDAMIDA TIKLASHGAN 

SHARIKLI PODSHIPNIKLI QO‘ZG‘ALMAS BIRIKMALARINING 

STATIK MUSTAHKAMLIGINI O‘RGANISH NATIJALARI 

Toirov Ilhom Jo‘rayevich 

QDTU dotsenti 

Raximov Asror Akram o‘g‘li, Allayorov Daler Nasrilla o‘g‘li, Omonov 

Diyorbek Hamroqul o‘g‘li  

QDTU talabalari. 

Annotatsiya. Maqolada traktorlar va avtomobillar konstruksiyalaridagi 

assosiy elementlaridan biri bo‘lgan sharikli podshipniklarining ishdan chiqish 

sabablari, tiklashdagi mavjud usullar va  ulardagi kamchiliklar ko‘rsatilib, oddiy, 

arzon  qo‘zg‘almas birikmaning ishlash muddatini oshiradigan yangi usul, anaerob 

germetiklaridan foydalanish texnologiyasi ishlab chiqilgan va tiklangan birikmani 

to‘liq qotish vaqti bilan uning mustahkamligi o‘rtasidagi bog‘lanish keltirilgan.  

Аннотация. В статье рассмотрены причины выхода из строя шариковых 

подшипников, являющихся одним из основных элементов конструкций 

тракторов и автомобилей, приведены существующие методы их 

восстановления и указаны их недостатки. Разработан новый простой и 

экономичный способ увеличения срока службы неподвижных соединений с 

использованием анаэробных герметиков, а также представлена зависимость 

прочности восстановленного соединения от времени его полного 

отверждения. 

Annotation. The article examines the causes of failure of ball bearings, which 

are one of the main elements in the конструкции of tractors and automobiles. 

Existing methods for their restoration are reviewed, and their shortcomings are 

identified. A new simple and cost-effective method for increasing the durability of 

fixed joints using anaerobic sealants has been developed. The relationship between 

the strength of the restored joint and the time required for its complete curing is 

also presented. 

Kirish. Sharikli  podshipnikli qo‘zg‘almas birikmalar traktor va avtomobillar 

konstruksiyasida keng qo‘llaniladi. Shu sababli ushbu mashinalarning ishonchliligi 

ularning asоsiy tarkibiy qismlaridan bo‘lgan podshipniklarning ishlash muddatiga 

bog‘liq bo‘ladi. Biroq hozirgi kunda podshipniklarning ko‘pchiligini ishlash 

muddati hisoblangan qiymatidan past bo‘lib, 4000-5800 soat tashkil qilmoqda. Bu 

esa talabdagi sharikli podshipniklarning ishlashi kerak bo‘lgan muddatidan, ya’ni  

12–14 ming motosoatdan ancha kam [1]. Traktor va avtomobillardan foydalanish 

vaqtida ulardagi sharikli podshipnikli qo‘zg‘almas birikmalarining mustahkamligi, 

shariklar g‘ildiraklari bilan korpus yoki val yuzalarida sodir bo‘ladigan mikro 

qo‘zg‘alishlar va fretting-korroziya natijasida kamayib boradi. Natyag yordamida 

hosil qilingan bu mustahkamlik o‘zining eng kichik qiymatiga yetganda 

podshipnik g‘ildiragining o‘rnatilgan joyiga nisbatan qo‘zg‘alib aylana boshlaydi. 

Buning natijasida podshipnik g‘ildiraklari o‘rnatilgan korpus yoki val yuzalari 

yeyiladi va ular o‘rtasida tirqish hosil bo‘ladi. Bu tirqishni miqdori 

avtomobillarning uzatmalar qutisida 0,2 mm gacha yetadi [2, 3]. Hozirgi vaqtda 

ushbu tirqishni tiklashda metallni eritib quyish, po‘lat lenta payvandlash, 

qo‘shimcha detallar o‘rnatish va boshqa usullardan foydalanilmoqda. Lekin sanab 

o‘tilgan usullarning aksariyati qo‘zg‘almas birikma  mustahkamligini 

pasaytiradigan fretting-korroziyani oldini olish imkonini bermaydi. Fretting-

korroziyani oldini olish uchun o‘zaro birikadigan metall yuzalarning bir-biriga 

tegmasliklari va  ular o‘rtasida sodir bo‘ladigan kichik qo‘zg‘alishlarni oraliq 

materialga uzatish kerak. Ushbu material sifatida anaerob germetikadan 

foydalanish mumkin. Bu germetiklar ko‘p komponentli suyuq tarkib bo‘lib, 

foydalanilgan joyda kislorodni kirishi to‘xtashi bilan metall yuzalarida molekulyar 

bog‘lanish hosil qilib qotadi. Anaerob germetiklardan foydalanib tiklash 

texnologiyasi soddaligi, kam mehnat talab qilishi va arzonligi bilan ajralib turadi 

hamda murakkab texnologik jihozlarni talab qilmaydi. Biroq, suyuq anaerob 

germetiklar bilan tiklangan qo‘zg‘almas birikmalar yuqori  mustahkamligiga 

erishish uchun, ya’ni suyuq holatdan qattiq holatga o‘tish uchun ma’lum vaqt talab 

qilinadi. Ushbu ma’lumotlar bo‘yicha ilmiy asoslangan ma’lumotlarning yetarli 

darajada bo‘lmaganligi sababli ulardan ta’mirlashda keng qo‘llanilishini cheklab 

qo‘ymoqda.  

Metod. Tadqiqot obyekti sifatida anaerob germetiklar UG-7, UG-8 va AN-

103, AN-6 va AN-6K yordamida tiklangan «val–podshipnik» turidagi qo‘zg‘almas 

birikmalar olindi. Bunda 208 turdagi podshipniklar va maxsus tayyorlangan vallar 

qo‘llanildi. Anaerob germetiklarni surtishdan oldin podshipnik va valning o‘rnatish 

yuzalari atsetonga namlangan tampon bilan yog‘sizlantirilib, 10 daqiqa davomida 

quritildi. Germetik surtilgan podshipnikning ichki g‘ildiragi ftoroplastdan 

tayyorlangan asos  ichiga o‘rnatildi. Shuningdek, germetik valning o‘rnatish 

yuzasiga ham surtildi va u podshipnikning ichki halqasiga joylashtirildi. Valni 

podshipnik ichki halqasiga nisbatan markazlashtirish maxsus yo‘naltiruvchi 

opravka yordamida amalga oshirildi. Qo‘zg‘almas birikmalarning statik 

mustahkamligi IM-4A uzish (razriv) mashinasida «yuklanish–deformatsiya» 

bog‘lanishini avtomatik yozib olish orqali aniqlandi. Mashinaning kuch o‘lchash 

mexanizmi xatoligi yuklashda ±1 % dan, tushirishda esa ±1,5 % dan oshmaydi. 

Sinov paytida yuklash tezligi doimiy bo‘lib, 1 mm/min ni tashkil qildi. Statik 

mustahkamlik diametral zazor 0,15 mm bo‘lgan birikmalar uchun aniqlandi. 

Tiklangan qo‘zg‘almas birikmaning  ajratuvchi kuchlanishni quyidagi ifoda 

orqali topiladi(4). 

νа = 
 

  
 

bu yerda: P- ajratish vaqtidagi kuch; F0 - boshlangich holatdagi namunaning 

kesim yuzasi. 

Natija. Izlanishlar ko‘rsatdiki, anaerob germetiklar bilan tiklangan 

qo‘zg‘almas birikmalarning statik mustahkamligi qotish vaqtiga, markasi, aktivator 

bilan yuzalar ishlov berilganligiga, xona haroratiga, tiklanadigan yuzalar tozaligiga 

va boshqa omillarga bog‘liqligi aniqlandi. Qo‘zg‘almas birikmaning statik 

mustahkamligini ularni ajratishdagi  kuchini oshib borishi bilan baholanadi. UG-7, 

UG-8 va AN-103 markali anaerob germetiklari bilan tiklangan sharikli 

podshipnikli qo‘zg‘almas birikmaning 20°C haroratda qotish vaqti oshib borishi 

bilan ularni ajratish uchun solishtirma kuchning miqdori oshib bordi. Qo‘zg‘almas 

birikmaning maksimal mustahkamlikka erishi vaqti germetik markasiga bog‘liq 

holda o‘zgarib bordi. Masalan, 4 soat dan so‘ng AN-103 germetigi bilan tiklangan 

birikmalarda solishtirma kuchning miqdori 0,85 MPa, UG-7 da – 2,38 MPa va    

UG-8 da – 3,75 MPa ni tashkil etadi. Vaqt o‘tishi bilan solishtirma kuchning 

miqdori barqarorlashishi kuzatildi. Jumladan, UG-8 germetigi uchun 9 soatda, UG-

7 uchun 10 soatda va AN-103 uchun 24 soatda barqaror holatga keldi. UG-8 

germetigining qotish tezligi AN-103 ga nisbatan 2,4 marta yuqori, UG-8 va UG-7 

germetiklarining qotish tezliklari esa deyarli teng. Anaerob germetiklari bilan 

tiklangan qo‘zg‘almas birikmani maksimal quvvatga erishish vaqtini haroratga 

bog‘liqligi bo‘yicha olib borilgan tadqiqotlar shuni ko‘rsatdiki,  haroratni  oshib 

borishi bilan germetiklarning qotish vaqti qisqardi. Masalan, 50°C da AN-6 va 

AN-6K germetiklari 5 soatda, 80°S da 2,8 va 2,1 soatda qotadi. 120°C da esa AN-6 

2 soatda, AN-6K esa 1 soatda to‘liq qotadi. Izlanishlar haroratning  oshib borishi 

nafaqat qotish vaqtini kamaytiradi, balki birikmaning statik mustahkamligini ham 

oshirishi aniqlandi. Masalan, AN-6 germetigi bilan tiklangan va 50°C da qotirilgan 

birikmalarda siljish kuchlanishlari 20°C da qotirilganga nisbatan 1,2 marta, 80°C 

da 1,3 marta va 120°S da 1,4 marta yuqori bo‘ladi. Shunday qilib, anaerob 

germetiklar bilan tiklangan sharikli podshipnikli qo‘zg‘almas birikmaning 

maksimal statik mustahkamlikka erpishish vaqti ularning markalari, vaqtga va 

haroratga bog‘liq bo‘lishi aniqlandi. Qisqa vaqt UG-8 germetigada, uzoq vaqt AN-

103 germetikida kuzatildi. Eng yuqori statik mustahkamlik AN-103 germetiki 

bilan tiklangan birikmada, eng pasti esa UG-7 germetigida kuzatildi. 

